
  
  

भारत तथा ADB महामारी संबंधी तैयारियों को मज़बूत करेंगे

स्रोत: पी.आई.बी.
हाल ही में भारत सरकार तथा एशियाई विकास बैंक (ADB) ने भारत की स्वास्थ्य प्रणाली की तैयारियों और भविष्य की महामारियों के विरुद्ध कार्रवाई
क्षमता को एकीकृत तथा मज़बूत करने के लिये 170 मिलियन डॉलर के नीति-आधारित ऋण पत्र पर हस्ताक्षर किये।

इस ऋण से भारत की महामारी संबंधी तैयारियों के साथ-साथ प्रतिक्रिया क्षमताओं को मज़बूत करने में सहायता प्राप्त होगी।
सुदृढ़ रोग निगरानी एवं बहुक्षेत्रीय प्रतिक्रिया
स्वास्थ्य के लिये मज़बूत मानव संसाधन
विस्तारित जलवायु-अनुकूल सार्वजनिक स्वास्थ्य बुनियादी ढाँचा और नवीन सेवा वितरण।

ADB का कार्यक्रम भारत की राष्ट्रीय स्वास्थ्य नीति 2017, प्रधानमंत्री आयुष्मान भारत स्वास्थ्य अवसंरचना मिशन (PM-ABHIM),
वन नेशनल वन हेल्थ मिशन तथा स्वास्थ्य के लिये मानव संसाधन को मज़बूत करने के प्रयासों के साथ संरेखित होगा।

यह राज्य, संघ एवं महानगरीय स्तर पर संक्रामक रोग निगरानी हेतु प्रयोगशाला नेटवर्क स्थापित करेगा।
यह गरीबों, महिलाओं तथा अन्य कमज़ोर समूहों के लिये राष्ट्रीय स्वास्थ्य कार्यक्रमों की निगरानी एवं समन्वय हेतु मज़बूत डेटा
प्रणाली का निर्माण करेगा।
यह नर्सों, दाइयों, संबद्ध कर्मचारियों के साथ ही डॉक्टरों की शिक्षा, सेवाओं एवं पेशेवर आचरण के मानकों को विनियमित और बनाए
रखेगा।

